MINUTI

KAMRA TAD‑DEPUTATI

IT‑TNAX‑IL PARLAMENT


SEDUTA NRU.  103

It-Tnejn, 16 ta' Diċembru 2013 

Il‑Kamra tad‑Deputati ltaqgħet fis‑Sala tal‑Parlament, il‑Palazz, il‑Belt Valletta, fis‑6:01p.m.

L‑iSpeaker, l‑Onor. Anġlu Farrugia, ippresjeda.


PREŻENTI

Il‑Ministri u l‑Membri kollha kienu preżenti minbarra d-Deputat Prim Ministru u Ministru għall-Affarijiet Ewropej u t-Twettiq tal-Manifest Elettorali l-Onor. Louis Grech, il-Ministru għall-Affarijiet Barranin l-Onor. George Vella, il-Ministru għat-Turiżmu l-Onor. Karmenu Vella, il-Ministru  għall-Intern u s-Sigurtà Nazzjonali l-Onor. Emanuel Mallia, il-Ministru għall-Enerġija u Konservazzjoni tal-Ilma l-Onor. Konrad Mizzi, il-Ministru għas-Saħħa l-Onor. Godfrey Farrugia, is-Segretarju Parlamentari għall-Ippjanar u Simplifikazzjoni Amministrattiva l-Onor. Michael Farrugia, is-Segretarju Parlamentari għall-Biedja, Sajd u Drittijiet tal-Annimali l-Onor. Roderick Galdes, l-Onor. Robert Arrigo, l-Onor. Luciano Busuttil, l-Onor. Giovanna Debono, l-Onor. Marlene Farrugia, l-Onor. Christopher Fearne, l-Onor. Mario Galea, l-Onor. Michael Gonzi, l-Onor. Etienne Grech, l-Onor. Silvio Parnis u l-Onor. Francis Zammit Dimech. 

TALBA

L‑Iskrivan tal‑Kamra qal it‑talba.

MINUTI

Il‑Minuti tas‑Seduta Nru 102 li saret fil-11 ta’ Diċembru 2013 kienu kkonfermati.

INFORMAZZJONI MILL-ISPEAKER

L-iSpeaker qiegħed fuq il-Mejda tal-Kamra:-

P.L. 1998 			Ir-Rapport Interim tal-Kumitat Magħżul dwar it-twaqqif tal-Uffiċċju tal-Kummissarju u ta' Kumitat Permanenti tal-Kamra dwar 1-istandards, 1-etika u 1-imġiba xierqa fil-ħajja pubblika datat is-16 ta’ Diċembru 2013;

P.L. 1999 			Ir-Rapport Annwali tal-Uffiċċju tal-Ombudsman għas-sena 2012; u

P.L. 2000 			Ġabra tal-każijiet fil-qosor li l-Uffiċċju tal-Ombudsman ħadem fuqhom matul l-2012.

MISTOQSIJIET

Mistoqsijiet ġew magħmula u mogħtija tweġiba. 

Fis‑6:30 p.m. l‑aħħar mistoqsija kienet numru 6194 u l‑mistoqsijiet l‑oħra kollha li dehru fuq l‑aġenda ngħataw tweġiba bil‑miktub.

TQEGĦID TA’ KARTI

Il-Ministru għall-Edukazzjoni u x-Xogħol, l-Onor. Evarist Bartolo, qiegħed fuq il-Mejda tal-Kamra:-

P.L. 2001	Rapporti u dokumenti dwar l-involviment tad-dekasteru li għalih hu responsabbli l-Ministru għall-Edukazzjoni u x-Xogħol f’dak li għandu x’jaqsam mal-Millenium Development Goals (MGDs), bi tweġiba għall-mistoqsija parlamentari numru 6451;

P.L. 2002	Tabella li turi n-nefqa fuq l-edukazzjoni għolja u avvanzata għas-sena 2012 kif ukoll il-fondi allokati għall-istess settur għas-sena 2013, bi tweġiba għall-mistoqsija parlamentari numru 6662;

f’isem il-Prim Ministru qiegħed fuq il-Mejda tal-Kamra:-

P.L. 2003	Avviż Legali Nru. 436 tal‑2013 – Ordni tal-2013 li jemenda t-Tieni Skeda tal-Att dwar l-Amministrazzjoni Pubblika;

P.L. 2004	Tabelli li juru l-għadd ta’ każijiet fuq droga li tressqu quddiem il-Qorti bejn Jannar 2008 u Settembru 2013, bi tweġiba għall-mistoqsija parlamentari numru 6422;

f’isem il-Ministru għall‑Iżvilupp Sostenibbli, Ambjent u Tibdil fil‑Klima qiegħed fuq il-Mejda tal-Kamra:-

P.L. 2005	Avviż Legali Nru. 434 tal‑2013 – Regolamenti tal-2013 dwar Skema Kummerċjali għal Installazzjonijiet Stazzjonarji tal-Unjoni Ewropea dwar l-Emissjonijiet ta’ Gassijiet Serra;

P.L. 2006	Tabella li turi l-għasafar selvaġġi midruba jew mejta li ddaħħlu fl-entitajiet responsabbli mill-ħarsien tal-annimali u fid-diviżjoni veterinarja tal-Gvern bejn l-1 ta’ Jannar u l-10 ta’ Diċembru 2013 , bi tweġiba għall-mistoqsija parlamentari numru 6626;

f’isem il-Ministru għall‑Familja u Solidarjetà Soċjali qiegħed fuq il‑Mejda tal‑Kamra:-

P.L. 2007	Avviż Legali Nru. 433 tal‑2013 – Ordni tal-2013 dwar l-Awtorità tad-Djar (Trasferiment ta’ Proprjetà) (Nru. 5); 

P.L. 2008	Avviż Legali Nru. 435 tal‑2013 – Regolamenti tal-2013 dwar Ftehim Bilaterali fuq is-Sigurtà Soċjali bejn Malta u New Zealand; u

f’isem il-Ministru għall-Intern u s-Sigurtà Nazzjonali qiegħed fuq il-Mejda tal-Kamra:-

P.L. 2009	Lista ta’ oġġetti li l-Pulizija qabdu matul l-istaġun tal-kaċċa u nsib tal-2013 bi ksur tar-regolamenti tal-kaċċa u nsib, bi tweġiba għall-mistoqsija parlamentari numru 6623.

Il-Ministru għat‑Trasport u l‑Infrastruttura, l-Onor. Joe Mizzi, qiegħed fuq il‑Mejda tal‑Kamra:-

P.L. 2010	Avviż Legali Nru. 430 tal‑2013 – Regolamenti tal-2013 li jemendaw ir-Regolamenti dwar Aċċess Kontrollat ta’ Vetturi f’Ċerti Żoni;

P.L. 2011	Avviż Legali Nru. 431 tal‑2013 – Regolamenti tal-2013 li jemendaw ir-Regolamenti dwar is-Servizzi ta’ Ġarr ta’ Passiġġieri (Emenda Nru. 3); u

P.L. 2012	Lista ta’ talbiet għall-billboards li saru lil Transport Malta bejn  Jannar 2012 u Diċembru 2013 maqsuma skont il-lokalità, bi tweġiba għall-mistoqsija parlamentari numru 6690.

Il-Ministru għad-Djalogu Soċjali, Affarijiet tal-Konsumatur u Libertajiet Ċivili, l-Onor. Helena Dalli, qiegħdet fuq il‑Mejda tal‑Kamra:-

P.L. 2013	Avviż Legali Nru. 429 tal‑2013 – Regolamenti tal-2013 li jemendaw ir-Regolamenti dwar l-Ipproċessar ta’ Data Personali fis-Settur tal-Komunikazzjonijiet Elettroniċi.

Il-Ministru għall-Ekonomija, Investiment u Intrapriżi Żgħar, l-Onor. Chris Cardona, qiegħed fuq il-Mejda tal-Kamra:-

P.L. 2014	Avviż Legali Nru. 428 tal‑2013 – Regolamenti tal-2013 li jemendaw ir-Regolamenti dwar Garanzija ta’ Self Żgħir; u

P.L. 2015	Avviż Legali Nru. 432 tal‑2013 – Regolamenti tal-2013 li jemendaw ir-Regolamenti dwar Inċentivi għas-Sostenn tal-Intrapriża.

Il-Ministru tal-Finanzi, l-Onor. Edward Scicluna, qiegħed fuq il-Mejda tal-Kamra:-

P.L. 2016	Kopja ta’ Exemption Order lil uffiċjali tal-LAFICO sekondati ma’ kumpaniji li fiha LAFICO għandha l-isħma, skont l-artikolu 12(2) tal-Att dwar it-Taxxa fuq l-Income, Kap. 123.

KUMITATI PERMANENTI

L-iSpeaker informa lill-Kamra li skont paragrafu (4) tal-artikolu 120B tal-Ordnijiet Permanenti tal-Kamra fil-laqgħa tal-Kumitat Permanenti dwar il-Kontijiet Pubbliċi tat-Tlieta 17 ta’ Diċembru l-Onor. Charles Buhagiar kien se jissostitwixxi lill-Onor. Konrad Mizzi. 
MOZZJONIJIET


87.	ABBOZZ TA’ LIĠI DWAR IL-PROFESSJONI TAL-COUNSELLING

Il-Ministru għall-Familja u Solidarjetà Soċjali, l-Onor. Marie Louise Coleiro Preca, ipproponiet l-Ewwel Qari tal-Abbozz ta’ Liġi msejjaħ “Att tal-2013 dwar il-Professjoni tal-Counselling”.

L-Onor. Carmelo Abela ssekonda.

Il-mozzjoni għaddiet nem.con. u l-Abbozz ta’ Liġi nqara l-Ewwel Darba.


91.	ABBOZZ TA’ LIĠI LI JEMENDA L-ATT DWAR TRUSTS U TRUSTEES

Il-Ministru għall-Finanzi ppropona l-Ewwel Qari tal-Abbozz ta’ Liġi msejjaħ “Att biex jemenda l-Att dwar Trusts u Trustees, Kap. 331”.

L-Onor. Joe Debono Grech issekonda.

Il-mozzjoni għaddiet nem.con. u l-Abbozz ta’ Liġi nqara l-Ewwel Darba.


ORDNIJIET TAL-ĠURNATA


1. ABBOZZ TA’ LIĠI DWAR PROVDITURI TA’ SERVIZZ LIL KUMPANNIJI –ABBOZZ NRU 13 

Il-Ministru għall-Finanzi ppropona t-Tielet Qari tal-Abbozz ta’ Liġi msejjaħ “Att biex jipprovdi dwar provdituri ta’ servizz lil kumpanniji u biex jemenda diversi liġijiet dwar is-servizzi finanzjarji".

L-Onor. Tonio Fenech issekonda.

Il-mozzjoni għaddiet nem.con. u l-Abbozz ta’ Liġi nqara t-Tielet Darba u għadda.


2. ABBOZZ TA’ LIĠI  DWAR UNJONIJIET ĊIVILI – ABBOZZ NRU 20

Il-Kamra rriżumiet mill-11 ta’ Diċembru 2013 id-diskussjoni fuq it-Tieni Qari ta’ dan l-Abbozz ta’ Liġi.

Fid-diskussjoni ħadu sehem l-Onor. Claudio Grech għan-naħa tal-Oppożizzjoni; u l-Onor. Carmelo Abela u l-Onor. Helena Dalli għan-naħa tal-Gvern.

Fit-8.15 p.m. il-ħin għad-dispożizzjoni tal-Onor. Helena Dalli twal bi ftit minuti.

Il-mozzjoni għaddiet nem.con. u l-Abbozz ta’ Liġi msejjaħ “Att biex jirregola l-unjonijiet ċivili u biex jipprovdi dwar ħwejjeġ li għandhom x’jaqsmu magħhom jew huma anċillari għalihom” inqara t-Tieni Darba.

Il-Ministru għad-Djalogu Soċjali, Affarijiet tal-Konsumatur u Libertajiet Ċivili pproponiet li dan l-Abbozz ta' Liġi jiġi ttrattat mill-Kumitat Permanenti għall-Konsiderazzjoni ta' Abbozzi ta’ Liġi, maħtur skond il-Mozzjoni Nru. 22 tat-22 ta' April 2013.

L-Onor. Carmelo Abela ssekonda.

Il-mozzjoni għaddiet nem. con.

3. ABBOZZ TA’ LIĠI LI JIMPLIMENTA MIŻURI TAL-ESTIMI - ABBOZZ NRU 26

Il-Ministru għall-Finanzi ta lill-iSpeaker li qara lill-Kamra dan il-Messaġġ mingħand il-President ta' Malta:-
			
GEORGE ABELA
PRESIDENT

Il-President wara li kien informat dwar is-suġġett tal-Abbozz ta’ Liġi “biex jimplimenta Miżuri tal-Estimi Finanzjarji għall-2014 u miżuri amministrattivi oħra”, jirrakommandah għall-konsiderazzjoni tal-Kamra tad-Deputati.

					 		7 ta’ Novembru 2013

Il-Ministru għall-Finanzi ppropona t-Tieni Qari tal-Abbozz ta’ Liġi msejjaħ “Att biex jimplimenta Miżuri tal-Estimi Finanzjarji għall-2014 u miżuri amministrattivi oħra".

L-Onor. Carmelo Abela ssekonda.

Fid-diskussjoni ħa sehem l-Onor. Edward Scicluna għan-naħa tal-Gvern.


Fid-9.00 p.m. id-diskussjoni kienet interrotta u baqgħet aġġornata.


AĠĠORNAMENT

Il-Ministru għal Għawdex, l-Onor. Anton Refalo, ippropona l-aġġornament tal-Kamra għat-Tlieta, 17 ta’ Diċembru 2013, fis-6:00 p.m. b’din l-aġenda:-

Ordnijiet tal-Ġurnata


Abbozz ta’ Liġi li jemenda l-Kodiċi Kriminali (Emenda Nru. 5) - Tieni Qari (Kont.);

Abbozz ta’ Liġi li jemenda l-Kodiċi Kriminali (Emenda Nru. 3) - Tieni Qari;

Abbozz ta’ Liġi li jemenda l-Kodiċi Kriminali (Emenda Nru. 4) - Tieni Qari;

Abbozz ta’ Liġi li jimplimenta miżuri tal-Estimi - Tieni Qari (Kont.); 

Abbozz ta’ Liġi dwar il-Professjoni tax-Xogħol maż-Żgħażagħ - Tieni Qari;

Abbozz ta’ Liġi li jemenda l-Att dwar Tfal u Żgħażagħ (Ordinijiet ta’ Ħarsien) - Tieni Qari;

Abbozz ta’ Liġi li jemenda l-Kodiċi Kriminali (Emenda Nru. 6) - Tieni Qari (Kont.);

Abbozz ta’ Liġi li jemenda l-Att dwar il-Periti - Tieni Qari; u

Abbozz ta’ Liġi li jemenda l-Att dwar l-Affarijiet tal-Konsumatur - Tieni Qari.

______________________________


Abbozz ta’ Liġi li jemenda l-Kostituzzjoni ta’ Malta – Kumitat Permanenti.

Abbozz ta’ Liġi dwar Unjonijiet Ċivili – Kumitat Permanenti.


Il-ħin tal-aġġornament ittieħed min-naħa tal-Oppożizzjoni mill-Onor. Albert Fenech u l-Onor. Ċensu Galea.


Fid-9:30 p.m. il‑Kamra aġġornat mingħajr ma saret il-mistoqsija.






RAYMOND SCICLUNA
SKRIVAN TAL‑KAMRA



KONFERMATI			

